
1. პროგრამის სახელწოდება:  ასირიოლოგია

2. პროგრამის ხელმძღვანელი: ასოცირებული პროფესორი მაია ღამბაშიძე 

3. მისანიჭებელი აკადემიური ხარისხი:  ასირიოლოგიის მაგისტრი / MA in Assyriology

4. პროგრამაზე დაშვების წინაპირობა:

· ბაკალავრის ხარისხი ჰუმანიტარულ მეცნიერებათა ფაკულტეტის ნებისმიერი სპეციალობაში;

· პროგრამაზე დაშვება შესაძლებელია მხოლოდ ერთიანი სამაგისტრო გამოცდის ჩაბარების შემთხვევაში. 

· სასურველია, რომ კანდიდატს მონაწილეობა ჰქონდეს მიღებული სტუდენტურ კონფერენციებში;


· არ არის აუცილებელი სამუშაო გამოცდილების ქონა.


5. სამაგისტრო პროგრამის საკვალიფიკაციო დახასიათება: 

მიზანი: ასირიოლოგიის სამაგისტრო პროგრამის მიზანია უზრუნველყოს მაღალკვალიფიცირებული სპეციალისტების მომზადება ასირიოლოგიის მიმართულებით. ასირიოლოგიით – ძველი აღმსოავლეთის ხალხთა ენებით, ისტორიით, სოციალური ურთიერთობების საკითხებით, კულტურით, რელიგიის და არქეოლოგიის პრობლემატიკით საქართვლეოში დაინტერესდნენ ჯერ კიდევ XX საუკუნის დასაწყისში. ასირიოლოგიის მიმართულება ივ. ჯავახიშვილის ინიციატივითა და ხელშეწყობით თბილისის სახელმწიფო უნივერსიტეტის დაარსებისთანავე შეიქმნა. დიდი ქართველი მეცნიერი იმთავითვე გრძნობდა ამ დარგის შესწავლის აუცილებლობას და ძველაღმოსავლურ საზოგადოებებთან ქართველურ ტომთა უძველესი ისტორიულ–კულტურული კავშირების ძიება საშურ საქმედ მიაჩნდა. აღნიშნული მიმართულება, ყოფილი საბჭოთა კავშირის ტერიტორიაზე, მხოლოდ პეტერბურგსა და თბილისში, ხოლო ევროპასა და ამერიკაში – წამყვან უნივერსიტეტბში არსებობდა და დღესაც არსებობს. ასიროლოგიის მიმართულებას მჭიდრო ურიერთობა აქვს მსოფლიოს უნივერსიტეტებთან, სადაც იგზავნებიან სტუდენტები და პროფესორ–მასწავლებლები., ასირიოლოგიისა და ძველაღმოსავლური ცივილიზაციების ცენტრებთან, “ასირიოლოგთა, ბიბლეისტთა და კავკასიოლოგთა საზოგადოებასთან” (SABC), თბილისის აღმსოავლეთმცოდნეობის ინსტიტუტსა და სხვა უმაღლეს სკოლებთან. ამდენად, ძველაღმოსავლური ცივილიზაციების შესწავლა, რომელიც თავისთავად მოიცავს კომპლექსურ დარგს, სამაგისტრო პროგრამის ფარგლებში, ძალიან მნიშვნელოვანია. 

შედეგები:  სამაგისტრო პროგრამის გავლის შემდეგ, კურსდამთავრებულს ექნება:

· ბაზისური ცოდნა ძველაღმოსავლური საზოგადოებების სხვადასხვა ასპექტებისა და მიმართულებების თვალსაზრისით;


· ინტერდისციპლინარულ კონტექსტში შეეძლებათ თავიანთი ცოდნისა და სამეცნიერო უნარ–ჩვევების დახმარებით ჩამოაყალიბოს საკუთარი მოსაზრება – კონცეფცია *არტეფაქტების იდენტიფიკაცია, წარწერების წაკითხვა, კულტურულ–რელიგიური კონტექსტის ანალიზი – დადგენა, კულტურული სინთეზები და სხვ.);


· ექნება საკუთარი პროფესიული დასკვნების საჯარო დეკლამაციის უნარი და აგრეთვე ექსპერტებთან პროფესიონალური კოლაბორაციისა და თანამშრომლობის უნარ–ჩვევა;


· შეძლებს სწავლა გააგრძელოს დამოუკიდებლად და მოახდინოს პროფესიული თვითსრულყოფა;


· მაგისტრს ესმის დარგი კონცეპტუალურ დონეზე, შეუძლია ლოგიკური აზროვნება, კრიტიკული კვლევა, როგორც დამოუკიდებლად, ასე ჯგუფურად;


· მაგისტრი იზიარებს ყველა იმ პროფესიული ეთიკის საერთაშორისო ნორმებს, რაც დაცულია მსიფლიო საავტორო უფლების დაცვის ე.წ. “კოპირაითის”, დამოწმებისა და ციტირების სტანდარტებით (MLA).

დასაქმების სფეროები: უნივერსიტეტის კურსდამთარვებულს, რომელსაც აქვს ასირიოლოგიის მაგისტრის ხარისხი, უფლება ეძლევა:

· დასაქმდეს ჰუმანიტარული მეცნიერებების, კულტურისა და განათლების სხვადასხვა სფეროში (საინფორმაციო–ბიბლიოგრაფიული, სარედაქტორო);


· სახელმწიფო სტრუქტურებში, არქეოლგიურ გათხრებზე, არქივებში, მუზეუმებში, ბიბლიოთეკებში, ტურისტულ ორგანიზაციებში, ადმინისტრაციულ სტრუქტურებსა და ორგანიზაციებში, გამომცემლობაში, ზოგადსაგანმანათლებლო და სპეციალურ სასწავლებლებში;


· იყოს ექსპერტი ორიენტალური სიძველეების განხრით. 


სწავლის გაგრძელების საშუალება: მაგისტრს შეუძლია სწავლა გააგრძელოს დოქტორანტურაში ამავე სპეციალობით ან მომიჯნავე სპეციალობებზე.

